
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
人無見塞之人，家無見廢之家，使在太和元氣中。』此蓋次次至於甲子而大霈之意也。吾曰：『其時吾年七十矣，吾難期滿七，或與今日之言有舛，則將若之何？』先王勃然曰：『何敢欺七十老人乎？』由是，待甲子如金石。緣我窮命，千百經營，竟無一成，吾之身勢，吾家酷禍，至於此境，往牒所無。吾生亦何爲？然新王雖沖年，仁孝克肖先王，若長成，則應遂父王未卒之志。惟此祝天。

甲子國婚後，先親處地自別，不欲赴擧。諸儒賢皆以爲與國舅有異，不須廢科。甲子十月始登科。大朝期待之餘，大以爲幸；小朝雖在沖年，喜外舅之大闡。其時慶恩、達城兩家，久無文科之人，戚里始有榜聲。仁元、貞聖兩聖母，以査頓之及第，召我特賀。

